
تاچەند دایكان و باوكان ئاگاداری مەترسییەكانی 
بەكارهێنانی مۆبایلن لەلایەن منداڵەكانیانەوە؟

***
مۆبایل یەكێكە لەو ئامێرە پێویستانەی كەڕۆژانە لەلایەن خەڵكەوە بەكار دەهێنرێت، بەڵام لە ئێستادا مۆبایل زیانەكەی زیاتر بووە. دایكان و باوكان 

بەكارهێنانی مۆبایل لەلایەن منداڵەكانیانەوە بە شتێكی هەڵە دەزانن، لەهەمان كاتیشدا نەیانتوانیوە ڕێ لە منداڵەكانیان بگرن، لەم ریپۆرتاژەدا هەندێ 
لایەنی نەرێنی ئەو حاڵەتە دەخەینە ڕوو.

***
گاڵتەمان بە كچێكی دراوسێمان دەكرد

س������ەفا ڕەفیق كوڕێكی تەمەنی 11ساڵەو پۆلی پێنجەمی سەرەتاییە و دەڵێت 
»زۆر ح������ەزم لەمۆبایل بوو، چونكە هەموو هاوڕێكانم هەیان بوو، بەزۆر بەباوكمم 
كڕی. ئێستا لەماڵەوە بەردەوام چاودێری نێو مۆبایلەكەم دەكەن. بەردەوام پێم دەڵێن 
ج������ارێ تۆ منداڵی. ئەومنداڵە ئەوەش دەخاتە ڕوو »هاوڕێیەكم ژمارەی مۆبایلی 
كچێكی دراوس������ێكەیانی لەناو مۆبایلی خوش������كی دەرهێنابوو، ئەو ژمارەیە لای 
هەموومان هەبوو بە كەیفی خۆمان تەلەفۆنمان بۆ دەكرد و دەمانگوت حەزت لێ 
دەكەین، زۆرب������ەی هاوڕێیەكانم وێنەی ژنان بە رووتی لەناو مۆبایلەكانیان هەیە، 

بەڵام من ناوێرم وەریگرم، چونكە باوكم سەیری ناو مۆبایلەكەم دەكات«.  
منداڵەكەم ناچاری كردین مۆبایلی بۆ بكڕین

گوڵستان ئەسعەد دایكی محەمەدی نۆ ساڵانە، بەكارهێنانی مۆبایل لەلایەن 
منداڵانەوە بەكارێكی نابەجێ دەزانێت، چونكە وەك خۆی دەڵێت »لەهیچ شوێنێكی 
ئەو دنیایە نەبووە كە منداڵی )10-11(س������اڵی مۆبایلی تایبەت بەخۆی هەبێت، 
بەڵام منداڵەك������ەم ناچاری كردم و نەمتوانی بۆی نەك������ڕم، چونكە منداڵەكەی 
منی������ش چاوی لە منداڵەكانی وەك خۆی دەكرد، ئەو ئافرەتە پێیوایە س������ەرەڕای 
هەموو ئەمانەش ئێمە دەزانین زەرەر و زیانێكی زۆر بە منداڵ دەگات، چونكە ئەو 
منداڵە لە ئێس������تادا هەڵسوكەوتی تەواو گۆڕاوە و زیاتر وەكو پیاوێك هەڵسوكەوت 
دەكات. ئەوەش كاریگەری زۆر خراپ لەس������ەر دەروونی منداڵان دروست دەكات، 

ڕەنگە لە داهاتوودا تووشی جۆرەها كێشە بێت.
رەش������ید محەم������ەد بەكارهێنانی مۆبای������ل لەلایەن كوڕەكەی بەش������تێكی زۆر 
ناش������رین دەزانێت و دەڵێت »زۆر بەلامەوە ناخۆش������ە كاتێك كە سەیری منداڵەكەم 

مۆبایلی  لەدەس������تە و یاری دەك������ەم 

پێ������دەكات. ڕۆژانە زۆربەی كاتەكانی لەگەڵ هاوڕێكانی بە بەكارهێنانی مۆبایل 
بەڕی دەكات، یاخود زۆر جار بووە لەگەڵ هاوڕێكانی كردویەتیە ش������ەڕ لەس������ەر 
مۆبای������ل یاخود ل������ەلای مێوانەكانمان گۆرانی لێ������دەدات و نایەڵێ كەس لەكەس 
ب������گات، یاخود بە هیتفۆن گۆرانی لێدەدات كە هەموومان دەزانین كاریگەریێكی 
زۆر خراپ لەسەر مێشك دروست دەكات، بەڵام سەرەڕای ئەو هەموو كاریگەرییە 
خراپان������ەش زیان بە منداڵەكەمان دەگەیەنێت و كاریگەریێكی زۆر خراپ لەس������ەر 

كەسایەتی منداڵەكەمان دروست دەكات لە داهاتوودا«.
مۆبایلی منداڵێك. 350 گرتەی سێكسی تێدابوو

 توێژەری كۆمەڵایەتی هیوا رەئوف س������ەبارەت بەم باس������ە دەڵێت: بەكارهێنانی 
ئامێری مۆبایل لەلای������ەن منداڵانەوە زیانی دەروونی و كۆمەڵایەتی لێدەكەوێتەوە 
بۆ نموونە« هەندێك لەو منداڵانە لە ڕێگەی بلوتووسی مۆبایلەكانیانەوە هەندێك 
وێنەو گرتەی نەشیاو بەدەست دەهێنن كە دەبێتە هۆی لادانی كۆمەڵایەتی، بۆمان 
دەركەوت كە مۆبایلی منداڵێكی خوار تەمەن 13 س������اڵان سێسەدو پەنجا گرتەی 
سێكس������ی تێدابوو، دای������ك و باوكی ئەم منداڵە ب������ەم كارەی منداڵەكەیان نەزانی 
ب������وو، بەڵام دوای تووش هاتنی منداڵەكەیان بە ڕووداوێك و دواتر بۆ گەیش������تن 
بە سەرەداوی ڕووداوەكە، پۆلیس پش������كنینی مۆبایلەكەی كرد ئەم هەموو گرتە 
سێكس������یە لەنێو مۆبایلی منداڵەكەدا بوو، بۆیە ڕووی پرسیارمان ئەكەینە دایكان 
و ب������اوكان ئەوانەی مۆبایلیان بۆ منداڵەكانیان كڕیوە و دەپرس������ین »ئایا ئاگادارن 
منداڵەكانیان چۆن مۆبایلەكانیان ب������ەكار دەهێنن و چی لەناو مۆبایلەكانیاندایە، 
ئاخر بۆیە ئەم پرس������یارە دەكەم، چونكە ئەو دایك و باوكەی كەلەسەرەوە باسم كردن 
تووش������ی ش������ۆك بوون كاتێك زانییان ئەو هەموو گرتە سێكس������یە لەناو مۆبایلی 
منداڵەكەیان������ە، هەرگیز پێش������بینی ئەوەی������ان نەدەكرد كە ئەوە لە هەڵس������وكەوتی 
منداڵەكیان بوەش������ێتەوە« ئەو توێژەرە دەڵێت »پێویس������تە باوكان و دایكان بەردەوام 
چاودێریەكی باش������ی منداڵەكانیان بكەن بەش������ێوەیەك بێت كە منداڵەكان تووشی 

بێزاری نەكات و هەروەها نەشبێتە هۆی لادانی كۆمەڵایەتی«.
          تووشی ئاڵۆزی دەروونی دەبێت

پس������پۆری دەروونی د.س������یروان عەبدوڵا جیاوك دەڵێت »دایك و باوكان 
مۆبای������ل بۆ منداڵەكانیان دەكڕن ب������ێ گوێدانە ئەوەی كە ئەم منداڵانە 
چۆن ئەم مۆبایلە بەكار دەهێنن، چونكە ئەو منداڵە تووشی گرفتی 
دەروونی دەكات و هەر لە منداڵیەوە وای لێدێت خۆی بە كۆمەڵێك 
بابەت خەری������ك بكات. ك������ە دەبێتە هۆی ئاڵ������ۆزی دەروونی و 
كاردانەوەی لەسەر هەڵسوكەوتی ئەو منداڵە. بۆیە پێویستە دایك 
و باوكان كە مۆبایل ب������ۆ منداڵە بچووكەكانیان دەكڕن هەوڵدەن 
مۆبایلێكی سادەیان بۆ بكڕن بۆ ئەوەی تەنیا لە كاتی پێویست 
بەكاری بێنن. هەروەها ئەركی دایك و باوكیشە كە لە دەرەوەی 
قوتابخانەو نێوماڵ������دا چاودێری منداڵەكانیان بكەن، بۆ ئەوەی 
دووربن لەهەموو ئەو زەرەر و زیانە تەندروس������تی و كۆمەڵایەتی 
و دەروون������ی و تەنان������ەت ئابووریان������ەش ك������ە دەرئەنجامەكەی 
بەكارهێنان������ی مۆبایلە، جی������ا لەمان������ەش بەكارهێنانی مۆبایل 
كاریگەری نێگەتیفی هەیە لەس������ەر گەشەو تەركیزی منداڵان و 
بەپێ������ی توێژینەوەكانیش، زۆرج������ار بەكارهێنانی بەردەوامی مۆبایل 
لەلایەن منداڵانەوە دەبێتە هۆی تێكشكاندنی خانەكانی مێشك و تووش 

بوون بە شێرپەنجەی مێشك.

مەسیجێك ژنێك دەخاتە لێواری مەرگەوە
بۆكردوویت و هەموو ژیانم بەتۆ بەخشیوە، 
بەڵام ت������ۆ خەریكە خیانەت������م لێدەكەیت!، 
بە سەرسوڕمانێكەوە  بەلاوە سەیربوو  زۆرم 
بتوانێت  ك������ەس  وتم خیان������ەت!!، بۆچی 
خیان������ەت لە كەس������ێكی باش������ی وەكو تۆ 
بكات؟ قسەكانی پێبڕیم و دەستی كرد بە 
قسەی ناخۆش بەشێوەیەك كە ئامادەنەبوو 
ب������ۆم روونبكاتەوە  و  دابنیش������ێت  لەگەڵم 
كە مەبەس������تی چییە لەوەی كە خیانەتم 
لێكردووە، دوای ئەمە لەماڵ چۆوە دەرەوەو 
وتی ئەمەوێ ئەمش������ەو ئ������ەم ماڵە تەنیا 
خۆم������ی تیابم ئەگەرنا ئەتكوژم، بەگریان 
و بەدەم فرمێس������كێكی زۆرەوە داواملێكرد 
گوێملێبگرێ������ت، ب������ەڵام ئامادەنەبوو، كە 
بەجێیهێشتم تەلەفۆنم بۆ خوشكەكەم كردو 
وتم ئەمش������ەو دێم بۆ ماڵتان چونكە )م( 

ئەمشەو لەماڵەوە نابێت.
)س( لە وتەكان������ی بەردەوامبوو و وتی 
بۆ رۆژی دوایی خۆم پێنەگیراو لەرێگەی 
خوشكەكەمەوە بە زاواكەمانم وتوو ئەویش 
راس������تەوخۆ تەلەفۆن������ی ب������ۆ )م(كرد و 
بەڵێنیان������دا دوای دەوام یەكت������ر ببینن، كە 
یەكتریان بینیبوو )م( باس������ی حاڵەتەكەی 
ب������ۆدەكات و دەڵێت )س( دەیەوێت خیانەت 
لە من بكات! و بەمش������ێوەیە رووداوەكەی 
بۆگێڕاب������ۆوە كە«ش������ەو )س( خەریكی 
نزیك������ەی كاتژمێر 11  مۆبایلەكەی بوو 
نامەیەكی بۆهات و وەڵامی دابۆوە بەیانی 
كە هەستام بە نهێنی سەیری مۆبایلەكەیم 

بەیانی كە لەخەو هەستام )م(ی هاوسەرم 
جیاواز لە سروش������تی بەیانیەكانی تر نانی 
لەگەڵدا خ������واردم رێك لە رەش������ەبایەكی 
سلێمانی دەچوو بەدەم هەورەكانی پایزەوە، 
كە رۆیش������ت بۆ دەوامی فەرمانگەكەی 
وتی مۆبایلەكەت بكوژێنەوە تاكو پێتنەڵێم 
هەڵینەكەیتەوە، وتم بۆ؟ وەڵامی نەدامەوەو 
رۆش������ت، منیش كە سەیری مۆبایلەكەمم 
كرد ش������تێكم نەبینی س������ەرنجم رابكشێت 
هەربۆی������ە جگە لەوەی ك������ە نیگەرانبووم، 
بەڵام گومانم بۆ هیچ شتێك نەدەبرد. ئەمە 
وتەی )س.ح.ع(ی ژنە هاوسەری )م(ە كە 
تەمەنی سكەكەش������ی شەش مانگە، ئەمە 
گێڕان������ەوەی وتەكانی »س« بۆیەكێك لە 
رێكخراوەكان������ی ژن������ان دژی توندوتیژی 
لەشاری س������لێمانی تۆمار كرابوو، دوای 
ئەوەی لەرێگەی رێكخراوەكەوە پێوەندیمان 
بە »س«وە كرد، وتی ئەگەر هاوسەرەكەم 
رازیبێ������ت، ئەوا قس������ەتان بۆدەك������ەم بەو 
مەرجەی ناومان بڵاو نەكەنەوەو بەمشێوەیە 

رووداوەكەی بۆ تەواوكردین.
كاتێك لەدەوام گەڕایەوە لەجیاتی ئەوەی 
وەكو جاران بڵێ »س������ڵاو ئەزیزم« تەنیا 
وتی »سڵاو«و پاش ماوەیەك چوو خەوت، 
بەڵام ئاگاداربووم كە خەوی لێنەدەكەوت، 
پاش ئەوەی كە لەجێگەكە هەس������تا وتی 
وەرە ئیشم پێتە كەچووم بۆلای دەستی بە 
قس������ە كرد بەو ش������ێوەیەی كە ئێمە چەندە 
خۆشەویستی یەكتربووین و هەموو شتێكم 

كرد ئ������ەم نامەیەی تیابوو »هەرگیز ناڵێم 
ك������ە دووریت لێم، وەفاداری������ت ژیانە بۆم، 
خۆشەویس������تیت چرایە بۆ رێ������م« و ئەو 
ژمارەی������ی ئەم نامەیەی ناردووە لای خۆم 
نووسیم و بەیانی لەدەوامەوە تەلەفۆنم كرد 
راستەوخۆ كوڕێك وەڵامی دامەوە و منیش 
كە زانیم كوڕە دامخستەوە و هیچم نەوت 
لەبەرئ������ەوەی گومانەكەم بوو بەڕاس������تی، 
كەواتە )س( دەیەوێت خیانەت لەمن بكات 
و نامەوێ������ت بێتەوە ماڵەك������ەم هەربۆیەش 

ئەمشەو هاتووە بۆماڵی ئێوە.
دوای ئ������ەوەی كەمێ������ك گوم������ان بۆ 
ئاوەڵزاوەكەش������ی درووستدەبێت دەگەڕێتەوە 
بۆ ماڵەوەو مەسەلەكە بۆ )س( باسدەكات 
و ئەوی������ش نكوڵی ل������ەوەدەكات و كاتێك 
مۆبایلەك������ە دەكەنەوە بۆ نامەكە دەگەڕێن 
و دەیدۆزن������ەوە ئەبینن ب������ەرواری نامەكە 
هی س������اڵی 2009یە كە لەلایەن كچێكی 
هاوڕێی������ەوە بۆی هاتووە و )س( فایلێكی 
 »inbox»تایبەتی كردۆت������ەوە بە ناوی
بۆ س������ەیڤكردنی ئەو نامانەی كە جوانن 
و وەكو ی������ادگاری هەڵیگرتوون، بۆیە تێل 
بۆ )م( دەك������ەن و ئەچنەوە بۆ ماڵی )م(
و هەرل������ەوێ كۆتایی بەو گومانە دەهێنن 
كە )م( بەهۆی هەڵە تێگەش������تنەوە بۆی 
دروس������تبووبوو، لەدواج������اردا »م« داوای 
لێب������ووردن دەكات و بەو هۆیەوە هەموویان 
دەعوەتی »م« دەبن بۆ نانخواردنی ئێوارە 

لە »كەبابخانەی وەلی«.

ئافرەتێك������ی تەمەن 31 س������اڵ س������كاڵا لەدژی 
خەس������ووەكەی تۆم������ار دەكات و بە ئ������ازاردان و 
مامەڵەو هەڵس������وكەوتی خراپ و توند تاوانباری 

دەكات.
لەم بارەیەوە نەقیب كاروان بەڕێوەبەری راگەیاندنی 
پۆلیسی هەولێر رایگەیاند: كەوا لە رۆژی هەینی 
رێكەوت������ی 2011/9/6 ئافرەتێك بە ناوی )ن،خ(

سكاڵای دژی خەسوەكەی تۆمار كردووە و بەوە 
تاوانباری دەكات گوایە دوای مردنی مێردەكەی، 
خەسووەكەی لە ماڵەوە ئازاری داوەو دەریكردووە.

نەقیب كاروان ئەوەش������ی ڕاگەیان������د: كەوا دادوەر 
بڕیاریداوە بە داخس������تی پەڕاوەكە بەش������ێوەیەكی 
كۆتای������ی پاڵپش������ت بە م������اددەی 130/اصول لە 

بەڕێوەبردنی توخمی سزای كێشەكە.

كەسێك زامدار دەكات و ئۆتۆمبیلەكەشی وەردەگێڕدرێت
 رۆژی یەكشەممەی ڕێكەوتی 2011/8/21 كەسێك بە ناوی )ئ، ص( سكاڵا
شوفێرە ئەو  ئیم،  بی  جۆری  ئۆتۆمبێلێكی  شوفێری  دژی  دەكات   تۆمار 

.بەناوی )س،م(و بە زامدار كردنی كەسێك تاوانباری دەكات
 لە سكاڵای )ئ، ص(دا هاتووە كە تاوانبار لەسەر رێگای سەرەكی
وەرگێڕاوەو ئۆتۆمبیلەكەشی  كردوە  زامدار  كەسێكی  كۆیە   هەولێر- 
ڕزگاری، نەخۆشخانەی  گەیاندراوتە  برینەكانی  لەبەر  ئەنجامدا   لە 
لەسەر  2011  /9/4 ڕێكەوتی  یەكشەممەی  رۆژی  لە  گەڕان   دوای 
دوای دەكرێت،بەڵام  دەسگیر  تاوانبار  زامدارەكە  كەسوكاری   سكاڵای 
شوفێری بەئازاردانی  بڕیاری  دادوەر  لەكێشەكە  ورد   لێكۆڵینەوەیەكی 

.ئۆتۆمبیلەكە بە دەستەبەری 900 هەزار دینار دەردەكات

ئافرەتێكی دوو گیان 
لە ماڵی خۆی دەدرێتە 

بەر گوللە
ئافرەتێكی دوو گیان لە ماڵەوەی خۆیان لەس������ەر 
جێگاكەی خۆی خەوت بوو، لەناكاو لە پەنجەرەی 
ماڵەكەیانەوە ش������ەش گوللەی لێدراوە لەو كاتەدا 
هاوسەرەكەش������ی لە ماڵ نەبووە، ك������ە ئامۆزای 

خۆیەتی:
لەم بارەیەوە نەقیب كاروان بەڕێوەبەری ڕاگەیاندنی 
پۆلیسی هەولێر پێی ڕاگەیاندین« ئەم ڕووداوە لە 
ڕۆژی هەینی ڕێكەوت������ی 2011/9/9 ڕوویداوەو 
دوای لێكۆڵینەوە لەگەڵ ئەندامانی خێزانەكەی و 
لە ئەنجامی لێكۆڵینەوەكەدا خەسووی ئافرەتەكە 
وت������ی: كاتێك تەق������ە كراوە من بەه������ۆی دەنگی 
تەقەكان������ەوە لەخەو هەس������تام و ڕامك������رد، بینیم 
تەقەكەرەكان دووكەس بوون، بەڵام بە باشی نەیانم 
بینی و ڕایانكردە دەرەوەو نەمتوانی بیانناس������مەوە، 
نەقیب كارون زیاتر لەسەر ئەم بابەتە وتی ئێمە لە 
لێكۆڵینەوە بەردەوامین تاوەكو راستی رووداوەكانمان 
بۆ دەردەكەوێت و تاوانباران دەستگیر 

دەكرێن. 

بوكێك سكاڵا دژی خەسووەكەی تۆماردەكات

لە گەڕەكی بەهار كچێكی 
تەمەن 9 ساڵان خۆی خنكاند!!
رۆژی 2011/9/13 كچێك������ی تەم������ەن 9 س������اڵ 
ل������ە گەڕەكی بەهار بە ناوی یوس������را دڵش������اد خۆی 

خنكاند.
ل������ەم بارەیەوە بەڕێوەب������ەری ڕاگەیاندنی پۆلیس������ی 
هەولێ������ر وتی: دوای ئ������ەوەی ئ������اگادار كراینەوە بە 
بوونی ڕووداوێكی خۆكوش������تن لەگەڕەكی بەهاری 
شاری هەولێر و كاتێك گەیشتینە شوێنی ڕووداوەكە 
دەرك������ەوت كچێك������ی تەمەن 9 س������اڵان لەژوورێكی 
سەرەوەی ماڵەكەی خۆیاندا كە مەخزن بووە، بەسەر 
چەند فەردە برنجێك كەوتووە خۆی بە گوریسێك 
هەڵواس������یوەو لەئەنجامدا گیانی لە دەس������تداوە، 
بەڕێوەب������ەری ڕاگەیاندن������ی پۆلیس ئەوەش������ی 
ڕاگەیاندن: تا ئێس������تا لێكۆڵینەوە بۆ گەیشتن 

بەهۆكاری سەرەكی ڕووداوەكە بەردەوامە...

*   *   *
»دوای ئ������ەوەی بە دووانەیەك س������ێ گیان دەبێت و 
دوومنداڵی لێ دەبێت، ڕۆژ بەڕۆژ خۆشەویس������تی 
ل������ە نێوانیان وەكو س������ەرەتای دەس������ت پێكی ژیانی 
هاوس������ەرگیری نامێنێت و تا دەگاتە ئەو ئاس������تەی 
داوای تەڵاقدانی لێ كردووە« خێزان لەسەر بنەمای 
خۆشەویستیەكی بەهێز دروست دەبێت لە نێوان ژن و 
پیاو بەڵام ئەگەر بێت و ئەو خوشەویس������تیە لەگەڵ 
گەورە بوون������ی تەمەن بەهێزتر نەبێ������ت، ئەوە خێزان 

دەكەوێتە مەترسییەوە. 
*   *   *

هاوسەرەكەم لەهەست و سۆزی دڵم دەگات
حەسەن ڕەشۆ پیاوێكی كاسبەو خاوەنی شەش منداڵەو 
لەتەمەنی 25 س������اڵییەوە ژیانی هاوسەرگیری پێك 
هێناوە، ئەو پیاوە لەناو هاوڕێیەكانی بە پیاوێكی دڵ 
تەڕو قس������ەخۆش ناسراوە و دەڵێت« ژنم بەدڵی خۆم 
نەهێنا، بەڵام دوای ئەوەی گواس������تمەوە ڕۆژبەڕۆژ 
زۆر خۆشەویس������ت دەبوو، چونكە بەردەوام لەهەست 
و دڵم دەگات هەموو هەڵسوكەوتەكانی بەدڵی منە، 
ئەوە بۆ 27 س������اڵ دەچێت ئێمە پێكەوین و ش������ەش 
منداڵیشمان دروس������ت كردوە. بەڵام تاوەكو ئێستاش 
ژنەكەم وەكو بووكێكی ت������ازە خۆی بۆم دەڕازێنتەوە 
بەتایبەت شەوانە هەرگیز بەو جلەوە نایەتە ناو جێگا 
كە بەڕۆژ لەبەری دەكات، چونكە پێیوایە ئەو جلانە 
بۆنی ناخۆش������ی خۆراك و چێش������تخانە و كاركردنی 
لێدێت، پێویس������تە بۆ من خۆی ب������ە پاكی و جوانی 

ڕابگرێت« 
ئەو پیاوە خۆی بە خۆشبەخترین پیاوی جیهان دەزانی 
چونكە ژنێكی هەیە لەوهەموو ساڵەدا بیری نایەت 
كە دڵی شكاندبێت و بەردەوام مامەڵەی لەگەڵی نەرم 
بووە، هەروەها كاك حەسەن لەبارەی خۆیەوە دەڵێت« 
ژنەكەم چەندە هەس������ت و دڵی منی بەلاوە گرینگە 
منی������ش دوو ئەوندە بەقەد ئەو خۆش������ی ئەوم بەلاوە 
گرینكە و نازێكی زۆری پێ دەدەم و منداڵەكانیشم 

فێر كردوە كە نازی دایكیان هەڵبگرن »
كاك محمد ب������ە پێكەنینەوە دەڵێت« دایكی منداڵان 
دەزان������ێ ن������ازی هەڵدەگیرێ������ت بۆی������ە زۆر بەنازە 
بەسەرمانەوە بەڵام بەخوا بەو نازە جوانتر بووە، لەگەڵ 

ئەوەشدا بەوتەمەنەوە ناوە ناوە دەشعرێنم بۆی« 
هاوسەرەكەم تائێستا نازانێت چۆن خۆشەویستی 

خۆی دەرببڕێت
 نەرمین محەم������ەد ئافرەتێكی تەمەن 38 س������اڵە، 
18 س������اڵە هاوس������ەرگیری كردوە، خاوەن 4 منداڵە، 
فەرمانبەرەو هاوسەرەكەشی مامۆستایە، ئەو ئافرەتە 
باس لەوە دەكات بە هۆی ئەوەی مێردەكەی بەردەوام 
ڕۆژانە بە ڕووگرژی دەگەڕێتەوە ماڵ و دەیكات بە 
هات و هاوار بەس������ەر خۆی و منداڵەكانیدا، نەرمین 
دەڵێت« مێردەكەم زۆر منی خۆشدەوەێ بەڵام هەرگیز 
نەیزانیوە چۆن ئەو خۆشەویستیەی خۆی دەرببڕێت 
و ب������ەردەوام ڕۆژانە توڕەیەو ش������ەڕیەتی منیش كە 
دەبینم ئەو هەڵسوكەوتی بەم شێوەیەیە ئیتر من هیچ 

توانایەكم لەدەست نییە. تەنیا ئەوە نەبێت ڕۆژانە خۆم 
بە خزمەت كردنی منداڵ و ماڵ پاكردنەوەوە خەریك 
بكەم، بەڵام لەوەدا هەست دەكەم مێردەكەم منی زۆر 
خۆشدەوێ چونكە هەرگیز خیانەتی لێنەكردوم، زۆر 

خۆی لە ئافرەت بەدوور دەگرێت«
ئ������ەو ئافرەتە ئام������اژە ب������ەوە دەكات بەهۆی ئەوەی 
پیاوەكەی هەرگی������ز نەیتوانیوە دڵی خۆش بكات،كە 
س������ەرەتا ش������ووی پێكردوە ماوەی������ەك زۆرباش بووە 
لەگەڵی، بەڵام دوای ئەوەی س������گی بە دووانەیەك 
پڕدەبێت و منداڵی دەبێت رۆژ بەرۆژ خۆشەویس������تی 
ل������ە نێوانیان وەكو س������ەرەتا نامێنێت و تا دەگاتە ئەو 
ئاستەی داوای تەڵاقدانی كردوە بەڵام ماڵی باوكی 
وتیانە، »بگەڕێیتەوە ماڵی خۆت، دەتەوێ حەیامان 

ببەی«
بوونی خۆشەویستی لەنێوان خێزان دەبێتە هۆی 

پتەو بوونی بناغەكە
رۆژانە گوێ بیستی چەندین كێشەی كۆمەڵایەتی 
دەبین وەكو كوش������تن و سووتان وتاد بەهۆی خیانەت 
كردن و نەمانی خۆشەویستی لەو بارەیەوە توێژەری 
كۆمەڵایەتی دیاری محمد دەڵێت« سەرەتای ژیانی 
هاوسەرگیری پێویس������تە لەسەر بنەمای تێگەیشتن 
و گونجان������دن بێت، چونك������ە پێكهێنان������ی ژیانی 
هاوسەرگیری لەسەر جوانی بێت یاخود دەوڵەمەندی 
و هەرچییەكی تر تەنیا ئەو خۆشیانە ئەگەر زۆری 
بەكێ������ش بكات، تاكو ش������ەش مان������گ زیاتر نییە، 
ئیتر ژن و مێردێك تەنیا لەیەكتر تێگەیش������تنیان بۆ 
دەمێنێتەوە، بۆیە ئەگەر بێت و سەیری هاوسەرگیری 
دەرەوە بكەین س������ەرەتا كوڕ و كچەكە تا ماوەیەكی 
باش یەكتر دەناس������ن، ئینجا خێزان دروس������ت دەكەن، 
دوای پێ������ك هێنانی خێزانیش ئ������ەو ژن و پیاوە توڕە 
بوون و زویر بوونیان زۆر بەلاوە كەمە، لەبەر ئەوەی 
پیاوەك������ە دەتوان������ێ دڵی ژنەك������ەی ڕابگرێت وەكو 
هاوڕێیەك سەیری بكات و وەكو ئەوەی ژن زۆر حەز 
دەكات مێردەكەی بەو جۆرە س������ەیری بكات و دڵی 

ڕابگرێت و گرینگی پێبدات، هەروەها 
پێویستە ژنان هەوڵبدەن لە هەموو 

ڕووییەكەوە بەدڵی مێردەكانیان 
بن و بەردەوام لە ناو خەڵك 

شانازی بە مێردیانەوە 
بك������ەن، ب������ۆ ئەوەی 

دڵنیا  پی������اوە  ئەو 
كە  ل������ەوەی  بێت 
خۆشی  ژنەكەی 
دەوێ������ت وئەم������ە 
لێ������دەكات  وای 

خێ������زان رۆژ ب������ەرۆژ 
بەهێ������ز  بناغەك������ەی 

تربێت«
ئەو توێ������ژەرە باس ل������ەوە دەكات كە 
ئافرەتێك لەناو كومەڵگا گرینگی 
ب������ە پ������اك و خاوین������ی و جوانی 

مێردەكەی خۆی و دەوربەرەكەی بدات و لەقسەكردندا 
ئارام و نەرم بێ������ت و خۆی دوور بگرێت لە هاوار و 
ی������ان پێكەنین و گاڵتەو گەپ بە دەنگێكی گەورە، 
ئەمانە هەمووی وادەكات ژن بەلای پیاوەوە جوان و 

سەرنج ڕاكێش و خۆشەویست دەربكەوێت«
خۆشەوێس������تی تێكەڵ بوون������ە بەدەروونی مرۆڤەوە، 
لەس������ەر ژن و پیاو پێویس������تە ئەو لایەنە دەروونیەی 
یەكترییان بیرنەچێت دوای ئەوەی كەتەمەنێك پێكەوە 
ژیان بەس������ەر دەبن و ئەو خۆشەویس������تیە لە هەست 
و س������ۆزی دەروونیان زیاتر بكەن، توێژەری دەروونی 
كارمەند عەزیز دەڵێت«بەڕاس������تی پێویستە ئافرەت 
هەس������ت بەوە بكات كە دڵی مێردەكەی پێویس������تی 
بەچییە، ب������ۆ نموونە خۆ جوانكردن������ی ئافرەت كە 
بەردەوام كاریگەری لەسەر دەروونی پیاوەكەی دەبێت، 
بەڵكو بە پێچەوانەوەش دەبێت پیاو ئەو لایەنەی لەیاد 
نەچێت كە ڕۆژ بەڕۆژ خۆشەویس������تی ژنەكەی لە 
دڵییدا بەهێز دەبێت، ئێمە باس������ی خۆ جوانكردنمان 
كرد لە زیادكردنی ڕێژەی خۆشەویس������تیدا ڕۆڵێكی 
بەرچ������اوی هەیە، چونكە هەس������تەكانی مرۆڤ بە 
چەند ش������تێك دەورژێن و یەكێك لەو ش������تانەش كە 
توانای كە توانای دروستكردنی ئەو كاریگەرییەی 
هەیە بەشێوەیكی زۆر س������یما و ڕوخسارە، تەنانەت 
زۆرج������ار گرینگی ن������ەدان بەخود چ ل������ەلای پیاو 
بێ������ت یان ئافرەت وادەكات كە ئەو كەس������ە كاریگەر 
بێت بەكەس������انی ترو بەمەش س������ەرەتایەك دەبێت بۆ 

خیانەتكردن«.

سانە
ا: 

ئ
چۆن ژن ومێرد تاكۆتایی ژیانیان خۆشەویستی بۆیەكتر دەردەبڕن؟  

كەڵكەڵەی بیری چوونە هەندەران
دوای ئ������ەوەی ژی������اری تەمەن نۆزدە س������اڵان 
ماوەی چوارس������اڵ گیرۆدەی حەكایەتە سەیرو 
س������ەمەرەكانی گەنجان������ی ئەوروپایی بوو، بۆ 
دواجار بڕیاری چوونە هەندەرانی دا، هەمیشە 
بەخ������ۆی دەوت چارەنووس������ی منی������ش بەوێ 
بەستراوەتەوە، تاكەینێ بەسەر شانی ئەو باوكە 
قوڕبەس������ەرەمەوە بارگرانی بم كە بە كرێكاری 
منێكی دەسەپاچەی بێكاریش دەژیێنێت، ژیار 
هەڵوەدای ئەو بەهەشتی س������ەرزەمینە بوو كە 
دیمەنەكانی لە كەناڵەئاس������مانییەكانەوە سەیڤی 
خانەكانی مێش������كی خ������ۆی كردبوو، یەكەمین 
شەوی وەرزی پایزبوو باوكی پێی وت بۆچوونە 
خاریج چاوەڕێی خانوو فرۆش������تنم لێ نەكەیت، 
ئەمیش پێی وتبوو بابە خۆ من هەموو ژیانم لە 
ژێرزەمینەكەی ماڵەوە بە بێ پارەو پول بردە سەر 
ت������ۆ بەس پارەی رێگەی چوونە ئیماراتم بدێ، 
ئەكرەمی كوڕەخاڵم ڕازی بووە لە كۆمپانیاكەی 
خۆیان������ەوە ڤیزاو مۆڵەت������ی كاركردنم لەوێ بۆ 
دابی������ن بكات، لەوێوە پارەی������ەك پێكەوە دەنێم و 
ڕوو دەكەم������ە ئەو كیش������وەرەی خەونی هەموو 
بازرگانە ئەڵمانیەكان  تەمەنمە، ئەكرەم لەگەڵ 
بەینی باشەو زۆریان دەناسێت، بەشكم لە ڕێی 

ئەوانەوە شتێكم بۆ دەكات.!!
ئیتر لە دوبەی بۆ ماوەی هەشت مانگ كەوتە 
ناو كرێكارە هەیكەل زلە شان پانە ئەفغانیەكان 
كە ئامادەبوون بۆ دوو ژەمی خواردن لە بەیانی 
تا ئێوارە كۆڵكێش������ی بكەن، زۆربەی نیوەڕوانان 
ژیار س������ەری خۆی لە ناو دەستەكانیدا دادەناو 
ه������ەر بە چیچكانەوە خەوی ل������ێ دەكەوت، تا 
نیوەڕۆیەكیان لەپە دەس������تێكی زبری هیندییەك 
كە سەركاریان بوو وەئاگای هێنایەوەو پێی وت 

هنا هۆتیل نی، نوم نی، ش������وغل 
ش������وغلها، انت تاقەت نی، انت 
روح لی كردس������تان، ئیتر چەند 
مانگێك������ی تریش������ی لە دوبەی 

ڕاكێشا، كە وەك بازاڕێكی بە فرت 
و فێڵ وابوو، هەستی دەكرد كەس 
لەگەڵیدا ڕاس������ت نییە، هەر لەسەر 

ئەو نەخش������ەیەی خۆی سوور بوو كە بۆ 
چوونە ئەوروپا كێشابووی.

پێوەندی كردن بە قاچاغچییەكی مەغریبی
 ئەك������رەم دەیزانی ژیار كوێی دێش������ێت، بە دڵ 
تەنگییەكەی نیگەران ببوو، بۆیە پێوەندی كرد 
بە قاچاغچییەكی مەغریبی برادەرییەوە تا بە 
ناوی گەش������توگوزارەوە ژیار داوەتی مەغریب 

بكات و بەش������كم بە ڕێی دەریای ناوەڕاستەوە بە 
كەنارەكانی ئیسپانیای بگەیەنێت، ئەم هەڵوێستت 
جوامێرانەیەی ك������وڕە خاڵەكەی وەك بارانی نوور 
دەهاتە پێش چاوی كە لە بیاباندا بەسەریدا دادەكا، 
دوای چەند ڕۆژێك لە مەغریب خۆی بینییەوە، 
هەمووی هەفتەیەكی نەبرد ئەم و حەوت نەفەری 
تریان لەبەلەمێكی بچكۆلانە كردن و بە پش������تی 
دوورگەی لیلیانەوە بە ڕێیان خس������تن، بێ ئاگا 
ل������ەوەی چەند ڕۆژێك ب������وو ناكۆكییەكەی نێوان 
ئیس������پانیاو مەغریب لەسەر ئەو دوورگەیە تاوی 
سەندبوو، بۆیە كەوتنە بۆسەی پۆلیسی دەریاوانی 
مەغریبی و بەر لە گرتنیان ئەم پاس������پۆرتەكەی 
دا بە دەم ش������ەپۆلی دەری������اوە چونكە ئەكرەمیش 
سەرەڕای چاكە وەك كەفیلی ژیار ڕەنگە دوچاری 
گرفت بوایە، ئەوانەی لە بەلەمەكەدا بوون ئێرانی 
دەرچووبوون بەر لەوەی چینێكی چاكیان لە لێدان 
بەر بكەوێت خۆیان ناس������اندبوو كە لە ش������یرازەوە 
هاتبوون بە ڕێی مەغریبەوە، بچنە ئەوروپا بەڵام 
ژیار لە ترسی ئەوەی بۆ شارۆچكەی خانەقینی 
نەنێرنەوە، خۆی بە لاڵی نیشان دابوون، دوو ڕۆژ 
فەلاقەیان كردبو لە قیژاندن زیاتر پیتێك لە زاری 
نەكەوتب������وە خوارەوە، تا ئەفس������ەرێكی پلەداریان 
هاتبوو وتبووی ئنتە ئیس������رائیلی؟ پش������تە ملی 
ژیاری گرتبوو چەند جارێ بەتوندی ناوچەوانی 
كێش������ابوو بە دیوارەكەداو تەپڵی سەری خڵتانی 
خوێ������ن كردبوو تا لە هۆش خۆی بردبوو، ژیار لە 
بیمارستانی مەراكش بەسەری بەستراوەوە چاوی 
هەڵهێناو پزیشكێكی عارەب بەسەرییەوە وەستابوو، 
پێ������ی وتبوو دەزانم تۆ لاڵ نیت ئەمانەی لە پێش 
دەرگای ژوورەكەت������ن، ئەمن������ی مەلەكین، تۆ لە 
پورتوگالی دەچیت، ژیار دەستی بە گریان كردو 
وتبووی من كوردی عیراقیم، نامەوێ تەسلیمی 
باڵیۆزخانەم بكەنەوە، دەمەوێ بچمە 
بە  دكتۆرەك������ە  ئەوروپ������ا، 

ئاس������پایی پێی وتبوو یانی تۆ لەو قەومەدای 
كە مولا مس������تەفای بارزانیی������ان هەبوو، ژیار 
وتویەتی ئەوە ناوی ڕابەری ئێمە چۆن دەزانیت، 
پێی وتبوو مادام كوردیت من ئەو پەنجەرەیەت 
بۆ دەكەمەوەو ئەمنەكانیش بە قس������ەوە خەریك 
دەكەم، تۆ دەرفەت وەربگ������رەو هەڵبێ، ئەگەر 
گرتیانیتەوە باس������ی ئەم گفتوگۆیەی نێوانمان 
لای ك������ەس نەكەیت، ب������ەو ش������ێوەیە ژیار لە 

بیمارستانەوە هەڵهاتبوو. 
دوبارە هەوڵدانەوە لە ڕێی دەریای ناوەڕاستەوە

 دوای دوو ڕۆژ خ������ۆی گەیاندب������ووەوە لای 
قاچاغچییەكەو ئەویش هەندێ پارەی تری لە 
ئەكرەمەوە بۆ نێردرا تا ئەم جارەیان بە قەیاغێكی 
لاكێش������ەیییەوە تا كەنارەكانی نزیك ئیس������پانیا 
خۆی لەگەڵی بچێت، ئەو ش������ەوە هەوای دەریا 
زۆر س������ارد بوو، تەقوو تۆقێك������ی هاتبووە بەر 
گوێ، جلەكانی پ������ێ داكەندبوو بە مەلەوانی 
ناردبوویە نزیك رەبیەیەكی تایبەت بە پۆلیسی 
ئیس������پانی، گریان ئەوكی گرتبوو كە هاواری 
بۆ قاچاغیەكە كردبوو س������وپاس شوكرەن،ژیار 
لە پەنا دارێكدا ڕاكش������ابوو كە بەیانی زوو بەر 
لە ش������ەبەق دوو پۆلیسی ئیسپانی بە تفەنگی 
ئەم  س������ەری،  ئۆتۆماتیكییەوە گەیش������تبوونە 
ب������ە ئاگا هاتبوو ئەوەی ل������ە یاد كردبوو كە لە 
خاكی ئەورپادایە؛ بە خەیاڵی خۆی پۆلیس������ە 
مەغریبیەكانی هاتب������ووە بەرچاو، هاواری لێ 
كردبوون نا نا لێم مەدەن، بەڵام پۆلیسێكیان لە 
قەمسەڵەكەی خۆیەوە پێچابووی، كە بردبوویانە 
هەن������دێ خواردنیان  پاس������ەوانەكانیش  ژووری 
پێدابوو، سەریش������یان بۆ تەداوی كردبوو، ئینجا 
ئەفسەرێكی ئیسپانی بە ئینگلیزی پێی وتبوو 
ب������ەر لەوەی بتنێرین بۆ دەزگای كۆچبەران، لە 

ئیسپانیا كەس دەناسی؟
 ژیاریش پێی وتب������وون بەڵێ ئەحمەدی مەلا، 

شیعرەكانیتان نەخوێندۆتەوە..
كاتێ بەسەرسوڕمانەوە لە یەكترییان ڕوانیبوو، 
ئینج������ا دوبارە وتبووی ئەی ئێوە لۆركاو كافكا 

ناناسن؟؟    

گەشتەكەی ژیار بەرەو كەنارەكانی ئیسپانیا

وشەی بەرەنگاربوونەوەی توندوتیژی كە لەم دواییەدا 
بۆ بەرگری كردن لە مێینەو منداڵان كرایە جێی باس 
و خواسی هەموو كەناڵ و ناوەندەكانی ماسمیدیای 
كوردی، واقیعی ئێستای جیهان و عێراقی هێنایەوە 

پێش چاوی شرۆڤەكاران.
بۆیە وا پێویس������ت دەكات وەك دیاردەیەكی جیهانی 
بەربڵاو، توندوتیژی بخوێنرێتەوەو وا لۆژیكانەتریشە 
س������ەرەتا؛ بونی������ادو پاڵنەروناوەڕۆك������ی توندوتیژی 
دەستنیشان بكرێت و شرۆڤەكاری زیاتری بۆ ئەنجام 
بدرێت، دواتری������ش لایەنە دەروونی و كۆمەڵایەتی و 

مێژووییەكەی بخرێتەڕوو..
یاس������ای توندوتیژی یەكێك بوو لەو یاسایانەی كە 
لەدوای مشتومڕێكی زۆرەوە پەرلەمانی كوردستان 
پەسندی كردووە، لەدوای دەرچوونی ئەم یاسایەشەوە 
چەندی������ن دەرەنجامی جیاواز و كۆمەڵێك ناڕەزایی و 
گلەیی و ڕەخنەی لێرەو ل������ەوێ لێكەوتەوە، ئەوەی 
گرنگە بۆ گۆڤارەكەم������ان، خوێنەران بزانن تاچەند 
ئەم یاسایە دەتوانێت سنوورێك بۆ توندوتیژی خێزانی 
دابنێ������ت، ئایا ئەم یاس������ایە بەش������ێوەیەكی كۆتایی 
و یەكلاك������ەرەوە دەتوانێت ببێتە ڕێگرێ������ك لەبەردەم 

دیاردەی توندوتیژی خێزانی لە كوردستاندا.؟
یاسا دەتوانێت ڕێگر بێت لە توندوتیژی

پارێزەر روناك عومەر ئاماژەی بەوەدا كە تاكە ڕێگە 
بۆ بنبەس������تكردن و كەمكردنەوەی توندوتیژی تەنیا 
یاس������ایە، چونكە وەك هەموومان دەزانین تا ئەمڕۆ 
نەتوان������راوە ئ������ەم هەنگاوە بەش������ێوەیەكی پراكتیكی 
لەبارەی ئەم دیاردەیە بنرێت، لەبەر ئەوە پێویس������تمان 
بەیاس������ایەكە بتوانێت ئەم دیاردەیە بەتەواوەتی بنەبڕ 
ب������كات، ئەو پارێزەرە س������ەبارەت بەم پرس������ە گرنگە 
دەڵێ������ت« بێگومان تا ئەم یاس������ایە بەش������ێوەیەكی 
پراكتیكی نەچێتە ب������واری جێبەجێكردنەوە، ناتوانین 
بڕی������اری كۆتایی لەس������ەر بدەین، ئایا ئەم یاس������ایە 
تاچەند توانیویەتی كۆتایی بەكێش������ە كۆمەڵایەتی 
و نالەب������ارەكان بهێنێت، ب������ەڵام لەكۆتاییدا هیوادارم 

تاڕاددەیەك توندوتیژی كەم بكاتەوە..
یاسای مۆدێرن بۆ هەركۆمەڵگەیەكی 

نەریتخواز، گرفتی بۆ دروست دەبێت
 دەربارەی ئەوەی ئایا یاسایەكی بەم شێوەیە 
دەتوانێت لەكۆمەڵگەیەكی وەك كۆمەڵگەی 
كوردەواری������دا بچێتە ب������واری جێبەجێكردنەوە، 
توێ������ژەری كۆمەڵایەتی  ش������نۆ عیزەدین������ی 

دەڵێت« هەموو كۆمەڵگەیەك تایبەتمەندی خۆی 
هەی������ە كەلە كۆمەڵگەیەكی تر جی������ای دەكاتەوە، 

بێگومان لەڕووی كۆمەڵایەتییەوە یاس������ایەكی لەو 
جۆرە لەكۆمەڵگەی ئێمەدا، كێش������ەی زۆر دروست 
دەكات، چونكە ئێم������ە كۆمەڵگەیەكی رۆژهەڵاتین 
و ناكرێت هەندێك یاس������ای كۆپیكراوی رۆژئاوا وەك 
خۆی بهێنی������ن و لەناو كۆمەڵگەیەكی رۆژهەڵاتیدا 
بیخەینە بواری جێبەجێكردنەوە«.سەبارەت بەوەی كە 
چۆن و لەچ كاتێكدا پێویس������تمان بەم یاسایە دەبێت، 
ش������نۆ دەڵی« ئەگەربێت و ش������ارەزایان و پسپۆرانی 

كۆمەڵایەتی بە ڕۆش������نبیركردن و هوش������یاركردنەوەی 
تاكەكانەوە بتوانن هەموو كۆمەڵگە لەكێشەكان ڕزگار 
بك������ەن، ئەو كات������ە دەتوانین بڵێین یاس������اكە دەتوانێت 

ڕۆڵێكی سەرەكی بگێڕێت«.
مامەڵەكردنی سۆسیۆلۆژیانە لەگەڵ داڕشتنی 

یاساكاندا 
ه������ەر لەم بارەیەوە چالاكوان بێریڤ������ان خدر مەولود كە 
بەرپرسی ئەنجومەنی ناوەندی قەزای هەولێری یەكێتی 
ئافرەتانی كوردستانەو وەك شارەزایەكی كۆمەڵایەتی 
باس لەوە دەكات كە پێویس������ت بوو سەرجەم رێكخراو و 
سەنتەرەكانی كۆمەڵگەی مەدەنی ڕای خۆیان لەسەر 
یاس������ایەكە بدایە بەر لەپەس������ەندكردنی، بە بەشداری 
كردنی رێكخراوەكانی كۆمەڵگ������ەی مەدەنی دەتوانرا 
یاس������ایەكە دەوڵەمەند بكرێت، ئەمە بێجگە لەوەی كە 
پێویستە هەموو یاسایەك بەر لە داڕشتنی بەشێوەیەكی 
سۆسیۆلۆژیانەو زانس������تیانە زەمینەسازی بۆ بكرێت، 
واتا دەبێ������ت بەرێگەیەكی سۆس������یۆلۆژیانە كارێكی 
وەها بكرێ������ت تێڕوانینێكی پۆزەتیڤانە بۆ یاس������ایەكە 
دروست بكرێت، تا هەموو تاكێك بەشێوەیەكی ئیجابی 
تەماشای یاس������اكان بكات، واتا بەر لە هەموو شتێك 
دەبێت كار لەسەر تێڕوانینی كۆمەڵگە بكەین بۆئەوەی 
بتوانین لە چواچێوەی بە رۆشنبیركردنەوە ڕێگەچارەی 
گونجاو بۆ چارەسەركردنی كێشەكان بكەین، بەجۆرێك 
هەموو تاكەكانی كۆمەڵگە ه������ەر لەپیاوانەوە تا ژنان 
و منداڵانیش لەیاس������اكان شارەزابن و بزانن مافەكانیان 
چۆن������ە، ئ������ەو كات دەتوانین بڵێین یاس������اكە تاچەند 
سەركەوتن بەدەس������ت دەهێنێت« سەبارەت بەسەركەوتن 
و جێبەجێكردنی یاساكە بێریڤان لە درێژەی قسەكانیدا 
وت������ی »بێگومان س������ەركەوتنی یاس������اكە بەجۆرێك 
دەبێت كەهەموو تاكێك بتوانێت لەناوەڕۆكی یاس������اكە 
تێبگات، بەش������ێوەیەك هەم������وو ئەندامانی كۆمەڵگە 

ن  نی������ا كا یە ند ە و ە ژ ر یاس������اكەدا بە لەن������او 
ند بزان������ن بدۆزنەوەو  چە تا

مافەكانیان پارێزراوە«.
دواتر سەبارەت بەوەی كە كێ دەتوانێت لەنەهێشتنی 
توندوتیژی������دا ڕۆڵێك������ی كارا بگێڕێ������ت بێریڤ������ان 
دەڵێت«بێگوم������ان مامۆس������تایانی ئایینی دەتوانن 
كارا  ڕۆڵێكی  توندوتیژی������دا  لەبەرەنگاربوون������ەوەی 
بگێڕن ئەمەش ب������ەوەی لەرێگ������ەی وتارەكانیانەوە 
هانی تاكەكان بدەن بۆ ئەوەی واز لەكاری ناپەسەندو 
نابەجێ بهێنن و توندوتیژی بۆ چارەی كێشەكانیان 

بەكار نەهێنن..
كاتێك توندوتیژی دەبێتە كەلتوور

س������ەبارەت بەداڕش������تنی یاس������اكەش هاژە سلێمان 
كەجێگری س������ەرۆكی لیژن������ەی بەرگرییە لەمافی 
ئافرەت لەپەرلەمانی كوردس������تان دەڵێت« داڕشتنی 
یاساكە دەگەڕێتەوە بۆ پرۆژەیاسایەك كە ژمارەیەك 
چالاك������وان و ڕێكخراوێك������ی مەدەنی پێشكەش������ی 
لیژنەی بەرگری لەماف������ی ئافرەتیان كرد ئەمەش 
لەخول������ی دووەمی پەرلەمانی كوردس������تاندا، بەڵام 
بەهۆی كەمی كاتەوە نەتوان������را پڕۆژەكە جێبەجێ 
بكرێت، لە خولی س������ێیەم پڕۆژەیاس������ایەك بەناوی 
لەهەرێمی  خێزانی  توندوتی������ژی  بەرەنگاربوونەوەی 
كوردستان دوای مشتومرێكی زۆر لەنێوان پسپۆراندا 
و لە گش������ت بوارەكانەوە بەتایبەتی لەبواری یاسایی 
و ماف������ی مرۆڤەوە تاوتوێ كرای������ەوەو داڕێژرایەوەو 
پێشكەش بەس������ەرۆكایەتی پەرلەمان كرا. دەربارەی 
كامڵبوون������ی پڕۆژەكە ل������ەڕووی یاس������اییەوە هاژە 
دەڵێت«دوای پێشكەش������كردنی پڕۆژەكەو ڕاوێژكردن 
بەكەس������انی مافپەروەرو یاس������اناس، دوو كۆنفرانس 
لەپەرلەمانی كوردستان بەس������تراون، یەكیان لەلایەن 
لیژن������ەی یاس������اییەوە بۆتاوتوێكردن������ی پڕۆژەكە تا 
لەڕووی دەستوورییەوە كێشەی نەیەتە ڕێ، هەروەها 
كۆنفراس������ێكیش لەلایەن لیژنەی بەرگری لەمافی 
ئافرەت لەپەرلەمانی كوردستانەوە بەسترا، بێگومان 
چەندین جاریش خوێندنەوە بۆیاس������ایەكە كرا، دواتر 
ل������ە ڕۆژی 21-6-2011 بەش������ێوەیەكی فەرم������ی 
یاس������اكە پەسەندكراوە، پەسەند كردنی یاسایەكی لەم 
ش������ێوەیە بۆ كۆمەڵگەی ئێمە زۆر گرنگە، چونكە 
نەریتیخ������وازو  كۆمەڵگەكەم������ان كۆمەڵگەیەك������ی 
كەلتووریی������ەو پابەندە بەكۆمەڵێ������ك دابونەریتەوە كە 
كردویەتی������ە كۆمەڵگەیەكی پیاو س������الاری، ئەمە 
بێجگە لەوەی كە توندوتیژی لە كۆمەڵگەی ئێمەدا 
بۆتە كەلتوورێ������ك و دیاردەیەك زۆرب������ەی تاكەكان 
لەئێستاو ڕابردوودا تووندتیژی خێزانییان لە بەرانبەر 
ئەنجام������دراوە، بەڵام بەجێبەجێكردنی ئەم یاس������ایە، 
لەبەكارهێنانی  ڕێگە  دەتوانین 
بەتایبەتی  بگرین،  توندوتیژی 
كاتدا،  لەنزیكترین  یاس������ایە  ئەم 
جێبەجێكردنەوەو  ب������واری  دەچێت������ە 
پێویس������تە لە هەم������وو دادگاكاندا كاری 

پێبكرێت«

یاسای توندوتیژی خێزانی لەبەرانبەر فرەڕاوبۆچوونی جیاوازدا..

